
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

Шўроси деб аталганлиги, у ҳам ҳудди Бухоро Ревкоми сингари 1920 йил август ойида 9 кишидан иборат 
таркибда илк марта тузилганлиги, сўнгра амирлик ҳокимияти ағдарилиб, 1920 йил 14 сентябрда Халқ 
Нозирлар Шўроси, Инқилобий Қўмита ва Бухоро Коммунистик партияси Марказий Комитети умумий 
йиғилишида Файзулла Хўжаев раислигида 9 нафар, кейинчалик 10 кишидан иборат ҳукумат - БХСР 
Нозирлар Шўроси фаолияти ҳақида сўз боради.  

ON THE ACTIVITIES OF THE COUNCIL OF SUPERVISORS AND NATIONAL LEADING 

STAFF OF THE BUKHARA SOVIET PEOPLE'S REPUBLIC 
 
Abstract. This article discusses the government of the Bukhara Soviet People's Republic (BSPR) which 

was called the Council of People's Supervisors, like the Bukhara Revkom, was first formed in August 1920 with 
a composition of 9 people, then the emirate was overthrown, and on September 14, 1920 , the Council of 
People's Supervisors, the Revolutionary Committee and the Central Committee of the Bukhara Commu nist 
Party were chaired by Faizulla Khojaev for the activities of the government of 9 people, later 10 people - the 
Soviet of Supervisors of the BSPR. 

РУКОВОДСТВА БУХАРСКОЙ СОВЕТСКОЙ НАРОДНОЙ РЕСПУБЛИКИ 

   
Аннотация. В данной статье рассматривается правительство Бухарской Советской Народной 

Республики (БСПР), которое называлось Советом народных контролеров, как и Бухарский ревком, 

Революционный комитет и Центральный комитет Бухарской коммунистической партии возглавлял 
Файзулла Ходжаев, отвечавший за деятельность правительства из 9 человек, позже из 10 человек - 
Совета контролеров БСПР. 

Кириш. Бухоро Халқ Совет Республикаси ҳукумати Халқ Нозирлар Шўроси деб 

аталган. У ҳам худди Бухоро Ревкоми сингари 1920 йил август ойида 9 кишидан иборат 

таркибда илк марта тузилган эди. Сўнгра амирлик ҳокимияти ағдарилиб, 1920 йил 14 

сентябрда Халқ Нозирлар Шўроси, Инқилобий Қўмита ва Бухоро Коммунистик партияси 

Марказий Комитети умумий йиғилишида Файзулла Хўжаев раислигида 9 нафар 

кишидан иборат ҳукумат — БХСР Нозирлар Шўроси ҳам тўлиқ шаклланди.  

Бухоро жадидлари ўзларининг ислоҳотчилик ғояларини янги ҳукуматдаги 

фаолиятлари давомида амалга оширишга интилдилар. 

Файзулла Хўжаев бошчилигидаги БХСРнинг дастлабки ҳукумати аъзолари бўлган 

9 нафар Халқ Нозири, яъни вазирларнинг ҳар бири фаолияти тўғрисида бу ўринда 

махсус тўхталиб ўтмоқчимиз.  

Адабиётлар таҳлили ва методология. Файзулла Хўжаев [Файзуллахўжа 

Убайдуллахўжа ўғли] (1886-1938) – таниқли давлат ва жамоат арбоби, Бухородаги 

жадидчилик ҳаракатининг йирик намояндаси, БХСР Нозирлар Шўроси раиси (1920-

1924), Ўзбекистон ССР Марказий Ревкоми раиси (1924-1925), Ўзбекистон ССР Халқ 

Комиссарлари Совети раиси (1925-1937) каби масъул лавозимларда фаолият кўрсатган. 

Файзулла Хўжаев ўз фаолияти билан ўзбек халқига хизмат қилишнинг олий намунасини 

дунёга кўрсатди [1; 530-531 бетлар]. 

БХСР ҳукумати таркиби ҳужжатларда ёзилганда, Бош вазир ҳамда Хорижий 

[Ташқи ишлар] халқ нозиридан кейин Маориф халқ нозири Пўлатов [Қори Йўлдош 

Пўлатов] фамилияси келади. Қори Йўлдош Пўлатов (1890-1965) Бухородаги 

жадидчилик ҳаракатининг йирик намояндаларидан биридир. У Карки шаҳрида ўзбек 

уламоси оиласида туғилган. Мир Араб мадрасасида таҳсил олган. Янги усул мактаблари 

очган ва муаллимлик қилган. Ёш бухороликлар фирқасининг Карки шуъбаси бошлиғи 

(1912 йилдан) бўлган.  

БХСР ташкил топгач, Қори Йўлдош Пўлатов Маориф халқ нозири (1920-1922), 

Ички ишлар халқ нозири (1922), Молия халқ нозири ва Бухоро Иқтисодий Кенгаши 

(Экосо) раиси (1922-1923). Москванинг талаби билан у 1923 йил июнда БХСР ҳукумати 

таркибидан чиқарилиб, Бухородан бадарға қилинган. 

Ф.Хўжаев келтирган ҳукумат аъзоларининг дастлабки рўйхатида учинчи бўлиб 

Дохилия [Ички ишлар] халқ нозири Мухтор Саиджонов (1893-1937) туради.  

Муҳокама. Бухорода амирлик ҳокимияти ағдариб ташлангач, Мухтор Саиджонов 

БХСР Ички ишлар халқ нозири (1920 йил сентябрь-1921 йил май; 1922 йил март-1923 

йил август), Давлат назорати халқ нозири (1920 йил ноябрь-1921 йил май), БХСРнинг 

РСФСР ҳукумати ҳузуридаги махсус вакили (1921 йил май-1922 йил март), Бухоро 

Коммунистик партияси Марказий Комитети масъул котиби (1921 йил декабрь-1923 

йил), БХСР Марказий Ижроия Қўмитаси масъул котиби (1923 йил август-1924 йил 

октябрь) каби масъул лавозимларда фаолият кўрсатди [2; 68-69 бетлар]. 

Давлат контроли нозири Нажиб Ҳусаинов (1885-1937) бўлган. У Қозон 

губерниясидаги Мамадши уездида татар оиласида туғилган. Н.Ҳусаинов Бухоро 

коммунистик партияси Марказий Комитети раиси (1919 йил декабрь-1920 йил октябрь) 

ҳамда “сўл” коммунистларнинг етакчиларидан бири эди. Маълумки, 1920-1921 

йилларда Бухоро Коммунистик партияси ичида 3 та гуруҳ: “сўл” коммунистлар (Нажиб 

Ҳусаинов [3; 214-218 бетлар], Ҳасан Алиев, Ҳожи Ҳасан Иброҳимов, Мирза Баҳром 

Аҳмедов, Ражаб Муҳамедиев, Олимжон Акчурин ва б.); “ўнг” коммунистлар (Абдулқодир 

Муҳитдинов ҳамда биродарлари); марказчилар (Файзулла Хўжаев, Мухторжон 

Саиджонов, Муинжон Аминов, Саъдуллахўжа Турсунхўжаев, Мирмуҳсин, Аннагелди 

Омонов, Абдурашид Мукамилов, Отаулла Хўжаев ва б.) шиддатли ғоявий кураш олиб 

борган [4; 497-498 бетлар]. 

Фавқулодда Комиссия раиси Юсуф Ибрагимов (1895-1961) бўлган. Асли миллати 

татар бўлган. Юсуф Эҳсонович Ибрагимов Пржевалск шаҳрида ўртаҳол деҳқон оиласида 

туғилган. Биринчи ва иккинчи жаҳон урушларида қатнашган. Петроград Марказий 

мусулмонлар комиссарлиги ҳарбий бўлими мудири (1917 йил декабрь-1918 йил март). 

Большевиклар томонидан 1918 йил баҳорида Туркистондаги қизил армия ихтиёрига 

юборилган. 1-Волгабўйи татар бригадаси командири. 1920 йил мартдан Туркистон 

фронти РВС (Инқилобий ҳарбий кенгаш) аъзоси. Бухоро амирлигини тугатишда ҳамда 

Хоразмда Жунаидхонга қарши жангларда қатнашган [5; 518-бет].  

Юсуф Ибрагимов ўзбек халқига нисбатан қатағон сиёсатини олиб борган Марказ 

вакилларидан бири эди. У Бухорода Фавқулодда Комиссия раиси ҳамда Б.Шаҳобиддинов 

ўрнига Ҳарбий ишлар халқ нозири бўлиб турганда (1920-1921 йилларда) маҳаллий 

аҳолини асоссиз тарзда қатағон қилиш ва қамаш, уларнинг мол-мулкини тортиб олиш 

билан шуғулланган. БХСР ҳукуматининг қатъий талаби билан 1921 йилда Ю.Ибрагимов 

Бухородан Москвага чақириб олинган. У кейинчалик совет давлатининг Туркиядаги 

мухтор элчиси бўлиб ишлаган.  

БХСР ҳукумати таркибига Адлия халқ нозири бўлган Мукаммил Бурхонов алоҳида 

ўрин тутади. Мукаммил Бурхонов Бухородаги жадидчилик ҳаракатининг машҳур 

намояндаси, давлат ва жамоат арбоби ҳисобланади. 

Ҳукумат аъзолари рўйхатини (биринчи таркибда саккизинчи, иккинчи таркибда 

тўққизинчи бўлиб) Ҳарбия [Ҳарбий ишлар] халқ нозири Баҳовиддин Шаҳобиддинов 

(1892-1920) якунлаб беради. Б.Шаҳобиддиновнинг ҳам миллати татар бўлган. Россия 

империяси Тамбов губерниясининг Азеево қишлоғида туғилган. Туркистон 

минтақасида истиқлолчиларга қарши курашда фаоллик кўрсатган. У Тошкентда 1919 

йил январда совет ҳокимиятига қарши кўтарилган Осипов исёнини бостиришда ҳам 

қатнашган. 1919 йилдан қизил армия миллий қисмларини тайёрлаш бўйича штаб 

бошлиғи. Еттисув области ҳарбий комиссари. Верний (ҳозирги Алмати) шаҳрида 

большевик-ларга қарши 1919 йил июнда кўтарилган исённи бостиришда иштирок 

этган. Туркистон АССР МИК ҳамда МИК Президиуми аъзоси [6; 15-бет]. 

Б.Шаҳобиддинов қизил армиянинг Туркистон фронти таркибидаги татар 

қисмлари сафида 1920 йил сентябрда Бухоро шаҳрини босиб олишда бевосита 

қатнашган. Маҳаллий аҳолига нисбатан шафқатсиз бўлган. Большевикларнинг талаби 

билан БХСР ҳукуматининг дастлабки таркибида Ҳарбий ишлар халқ нозири бўлган эди. 

Бироқ орадан икки ой ҳам ўтмасдан Бухорода 1920 йил 21 октябрда тўсатдан вафот 

этгач, бу лавозимни дастлаб Бухоро Фавқулодда комиссияси раиси Юсуф Ибрагимов 

(бошқа бир татар) эгаллайди. Умуман олганда, бу пайтда татарлардан чиққан 

коммунистлар ва совет ходимлари Туркистон, Бухоро ва Хоразм республикаларида анча 

кўп бўлиб, улар Марказ манфаатлари йўлида кўплаб жирканч ишларни амалга 

оширишди. 1920 йил 6-8 октябрда Бутунбуҳоро халқ вакилларининг I қурултойида 

Бухоро Халқ Совет Республикаси (БХСР) тузилганлиги эълон қилинди. Бу давлат тузуми 

жиҳатидан халқ демократик республикаси эди. Унинг зиммасида ўрта асрчилик 

анъаналари мерос қолган амирлик Бухоросини демократик давлатга айлантиришдек 

тарихий вазифани бажариш турар эди.  

Натижалар. Баъзи тарихий манбаларда қайд этилишича, Бутунбухоро халқ 

вакиллари I қурултойи (1920 йил октябрь)дан кейин БХСР ҳукумати таркибида ҳам 

айрим ўзгаришлар қилинган. Абдулқодир Муҳитдинов Бутунбухоро Марказий 

Инқилобий Қўмитаси раиси қилиб сайлангани учун Ер ишлари [Деҳқончилик] халқ 

нозири лавозимига Абдураҳим Юсуфзода тайинланади. Ҳукумат таркибида яна иккита 

қўшимча нозирлик ташкил қилиниб, уларга Марказий Ревком раиси А.Муҳитдиновнинг 

отаси Мирзо Муҳиддин Мансуров (Савдо ва саноат халқ нозири) ва акаси Мирзо Исом 

Муҳитдинов (Озиқ-овқат халқ нозири) нозир қилиб тайинландилар. Ҳукумат раиси 

Файзулла Хўжаев 1921 йил бошларидан бошлаб Ҳарбий ишлар халқ нозири лавозимини 

ҳам бажаришга киришди.  

Абдураҳим Юсуфзода (1880-1937) – Бухорода жадидчилик ҳаракатининг таниқли 

намояндаси бўлган. Андижонда тўқувчи ҳунарманд оиласида туғилган. У Андижон ва 

Бухородаги мадрасаларда таҳсил олган. Бухородаги Аёзбий мадрасасида 1905-1917 

йилларда мударрислик қилган. 1912 йилдан Ёш бухороликлар партиясида фаол 

қатнашган [7; 42-79 бетлар]. 

БХСР тузилгач, Абдураҳим Юсуфзода Чоржўй вилояти инқилобий қўмитаси 

раисининг ўринбосари, БХСР Деҳқончилик (Ер ишлари) халқ нозири (1920-1921), БХСР 

нинг Афғонистондаги элчиси (1921-1922), Адлия халқ нозири (1922-1923), Маориф халқ 

нозирлигида Вақф ишлари бўйича махсус комиссия раиси (1923), БХСР нинг Москвадаги 

элчиси (1923-1924) лавозимларида ишлаган [8; 74-75 бетлар]. А.Юсуфзода Москвада 

ўзбек ва рус тилларида 1924 йили нашр этилган “Бухарская жизн” (“Бухоро турмуши”) 

журналини ташкил этган ҳамда унга муҳаррирлик қилган [8; 74-75 бетлар]. 

Мирзо Муҳиддин Мансуров – Бухородаги йирик сармоядор ва савдогарлардан 

бири. Бухорода аслзода хонадонида 1860 йилда туғилган [9; 13-14 бетлар]. 

Йирик савдогар ва саноатчи бойлардан бўлган. Бухоро шаҳри ва бошқа жойларда 

пахта тозалаш заводлари кўп бўлган. Амирликдаги 5 нафар маҳаллий миллионерлар 

(Амир Саид Олимхон, Убайдуллахўжа Қосимхўжа ўғли, Карвонбоши Абдурауфхўжа 

Азизов, Мирзо Муҳиддин Мансуров, Чориқулбой)дан бири. Бироқ амирлик ҳокимиятига 

мухолифатда бўлган ҳамда 1900 йилдан бошлаб Бухородаги жадидчилик ҳаракатида 

фаол қатнашган. Бухорода дастлабки газета – “Бухоройи-Шариф” бевосита унинг 

ташаббуси ва моддий кўмагида чоп этилган.  

Айрим маълумотларга қараганда, Муҳиддин Мансуров 1921 йил 29-мартдан 

бошлаб БХСР Иқтисодиёт халқ нозирлигини бошқарган. Нозирлик ҳайъатида унинг 

ўғли Мирзо Исом Муҳитдинов ҳам бўлган [10; 252-бет]. 

1921 йил сентябрда бўлган II қурултойда Бухоро Халқ Нозирлар Шўроси таркиби 

(10 та нозирлик) қуйидагича шаклланди. 

Файзулла Хўжаев — раис ва ташқи ишлар нозири. 

Абдулқодир Муҳитдинов — иқтисодиёт нозири. 

Ота (Отаулла) Хўжаев — ички ишлар нозири. 

Юсуф Иброҳимов — ер-сув ишлари нозири. 

Абдулҳамид Орифов — ҳарбий ишлар нозири. 

Қори Йўлдош Пўлатов — маориф нозири. 

Ҳошим Шойиқ — молия нозири. 

Раҳмат Рафиқ — адлия нозири. 

Ҳакимов — меҳнат ва ижтимоий таъминот нозири. 

Мухтор Саиджонов — давлат назорати нозири [11; 179-бет]. лавозимларида 

миллий раҳбар ходимлар фаолият юрита бошладилар. 

Бутунбухоро халқ вакилларининг II қурултойида БХСР Нозирлар Шўросининг 

раиси ва Ташқи ишлар халқ нозири Файзулла Хўжаев ўз лавозимини сақлаб қолди. Бу 

гал ҳукумат таркиби 10 та халқ нозирлигидан иборат қилиб тузилди ҳамда нозирлар 

таркибига жиддий ўзгаришлар киритилди. Ҳукумат таркибига Абдулқодир Муҳитдинов 

Иқтисодиёт нозири сифатида биринчи марта жалб қилинди. Биринчи ҳукуматда унинг 

отаси Муҳиддин Мансуров ва акаси Мирзо Исом Савдо ва саноат халқ нозирлигини 

бошқаришган эди. Отаулла Хўжаев эса ҳукумат таркибига янги аъзо сифатида 

киритилиб, Ички ишлар халқ нозири лавозимини эгаллади (Мухторжон Саиджонов 

ўрнига). Аввалги ҳукуматда Фавқулодда комиссия раиси бўлган Юсуф Ибрагимов Ер-сув 

ишлари халқ нозири (Абдураҳим Юсуфзода ўрнига) лавозимини эгаллади. Абдулҳамид 

Орифов Ҳарбий ишлар халқ нозири бўлди (Файзулла Хўжаев ўрнига). Фақат Маориф 

халқ нозири Қори Йўлдош Пўлатов ўз лавозимини сақлаб қолди. Қурултойда 

Бутунбухоро Марказий Ижроия Қўмитасининг биринчи раиси лавозимига сайланган 

Усмон Хўжа ўрнига Ҳошим Шойиқ Молия халқ нозири бўлди. Мухтор Саиджонов Давлат 

назорати нозири бўлди (Нажиб Ҳусаинов ўрнига). Ҳукумат таркибида янги нозирлик 

бўлган Меҳнат ва ижтимоий таъминот халқ нозирлигини Ҳакимов [Носир Ҳакимов] 

бошқаришга киришди [12; 7-бет]. 

Хулоса. Архив ҳужжатларида келтирилишича, 1920 йил 31 октябрда БХСР да 

Соғлиқни сақлаш халқ нозирлиги илк марта ташкил топган. У 1921 йил 4 майда 

Соғлиқни сақлаш, меҳнат ва ижтимоий таъминот халқ нозирлигига айлантирилган [13; 

7-бет]. Бу нозирликдан 1922 йили БХСР Меҳнат Кенгаши [14; 4-бет]. ҳамда 1923 йил май 

ойида Ички ишлар халқ нозирлиги таркибида Соғлиқни сақлаш марказий бўлими 

ташкил топган. Кейинчалик бу нозирлик, кенгаш ёки бўлимлар ҳам ўзгартирилиб, 

турлича номланган. 

